
	1.
	 ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ ԲՏԱ նախարարության 1220 «Ռազմարդյունաբերության համալիրի զարգացում» ծրագրի «11003. Փորձանմուշների արտադրություն» միջոցառման 2025 թվականի ՀՀ պետական բյուջեով նախատեսված միջոցներից 35.0 մլն դրամ վերաբաշխման միջոցով հատկացնել նոր՝ «Պաշտպանական արդյունաբերության միջազգային ցուցահանդեսների կազմակերպում և իրականացում» միջոցառմանը՝ EuroSatory-2026 ցուցահանդեսին (պաշտպանության և անվտանգության ոլորտին վերաբերող) մասնակցության համար, հայտնում ենք հետևյալը.
1. 2020 թվականից ի վեր բարձր տեխնոլոգիական ոլորտին վերաբերող բոլոր տեսակի ցուցահանդեսներին մասնակցության կազմակերպումը իրականացվել է ՀՀ ԲՏԱ նախարարության կողմից՝ 1043 ծրագրի «11007. Շուկաների զարգացում և միջազգային համագործակցություն» միջոցառման շրջանակներում, և 2025թ.-ի գումարն իր մեջ ներառում է նաև EuroSatory-2026 ցուցահանդեսը: Սակայն Նախագծով առաջարկվում է տվյալ ցուցահանդեսի գծով ծախսը նախատեսել 1220 ծրագրի նոր միջոցառմամբ՝ պայմանավորված տեխնոլոգիական և պաշտպանական ցուցահանդեսների տարանջատման անհրաժեշտությամբ: Սակայն ակնհայտ չէ, թե ինչն է խոչնդոտ հանդիսացել մինչ օրս կազմակերպված ցուցահանդեսների մասով և ի՞նչ հանգամանքով է պայմանավորվել ներկա փուլում փոփոխության անհրաժեշտությունը: 







Միաժամանակ, պարզ չէ, թե ինչով է պայմանավորված EuroSatory-2026 ցուցահանդեսի համար պահանջվող գումարը «1043-11007» միջոցառումից նվազեցնելու փոխարեն՝ «1220-11003» միջոցառումից նվազեցնելու առաջարկը: Ընդ որում Նախագծում և հիմնավորումներում անդրադարձ չկա «1043-11007» միջոցառման արդյունքային ցուցանիշների փոփոխությանը (տվյալ ցուցահանդեսի մասով նվազեցմանը), քանի որ նախատեսված՝ «Հաջորդ տարում անցկացվելիք միջազգային ցուցահանդեսների քանակը, որոնց համար հատկացվելու է մասնակցության կանխավճար-3 հատ» ոչ ֆինանսական ցուցանիշի փոփոխություն չի նախատեսվում:
Այս պարագայում առաջարկում ենք գումարի նվազեցումն իրականացնել «1043-11007» միջոցառումից, ինչպես նաև գնահատել «1220-11003» միջոցառման մինչև տարեվերջ կատարողականի կանխատեսումներն ու ազատ միջոցներն (ներառյալ Նախագծով առաջարկվող գումարը) ուղղել ՀՀ կառավարության պահուստային ֆոնդ:


2. Լրացուցիչ հիմնավորման անհրաժեշտություն ունի վերաբաշխվող գումարի չափը, քանի որ «1043-11007» միջոցառմամբ նախատեսված 344.9 մլն դրամի շրջանակում 2026թ.-ին թվով 7 միջազգային ցուցահանդեսների (ներառյալ EuroSatory 2026-ը) մասնակցության կազմակերպման համար նախատեսված ընդհանուր բյուջեն կազմում է 73.5 մլն դրամ (ՀՀ ԲՏԱ նախարարի 14.02.2025թ. 310-Ա և 24.02.2025թ. 353-Ա հրամաններ): 














3. Նախագծում առկա խմբագրական թերությունների վերաբերյալ առաջարկում ենք.
ա/ N1 հավելվածում նշել ներկայացվող ցուցանիշների չափման միավորը (հազար դրամներով),
բ/ N2 հավելվածը համապատասխանեցնել ՀՀ կառավարության 27.12.2024թ. N 2060-Ն որոշման N3 հավելվածի հետ՝ աղյուսակից հանելով 9-րդ տողը և «ԸՆԴԱՄԵՆԸ ԾԱԽՍԵՐ» տողին հաջորդող տողում ավելացնել նոր՝ «այդ թվում» տող,
գ/ N3 հավելվածում «1020-11005» դասիչը փոխարինել «1220-11003» դասիչով և արդյունքային ցուցանիշները համապատասխանեցնել իրենց սյանը, արդյունքային ցուցանիշները 9 ամսվա փոխարեն նախատեսել տարեկան՝ համապատասխանեցնելով N 2060-Ն որոշման N9 և N9.1  հավելվածում ներկայացված ձևաչափին, ինչպես նաև ավելացնել նաև 1220-11003  միջոցառման ծառայությունը մատուցողի անվանումը:
	












Չի ընդունվել: Նախորդ տարիների փորձից ելնելով, անհրաժեշտություն է առաջացել պաշտպանական ոլորտի ցուցահանդեսների կարգավորման, աշխատանքների օպտիմալ կազմակերպման տեսանկյունից, հիշյալ աշխատանքներն իրականացնել ռազմարդյունաբերության կոմիտեի կողմից։ Բացի այդ, հնարավոր կլինի տարանջատել տեխնոլոգիական ցուցահանդեսները պաշտպանականից:
Ինչ վերաբերվում է մինչև  տարեվերջ «1220-11003» միջոցառման կատարողականի կանխատեսումներին ու ազատ միջոցները ՀՀ կառավարության պահուստային ֆոնդ ուղղելուն, տեղեկացնում ենք, որ ՀՀ բարձր տեխնոլոգիական արդյունաբերության նախարարությունը ներկայումս գնահատում է բոլոր բյուջետային ծրագրերը, ընդհանուր առաջարկ ներկայացնելու համար: 
1043-11007 միջոցառման արդյունքային ցուցանիշներում փոփոխություն նախատեսված չէ, ավելին, այս պահին «Հաջորդ տարում անցկացվելիք միջազգային ցուցահանդեսների քանակը, որոնց համար հատկացվելու է մասնակցության կանխավճար-3 հատ» արդյունքային ցուցանիշի մասով հարկ է արձանագրել, որ 2 ցուցահանդեսի մասով կանխավճար արդեն իսկ տրվել է, իսկ 3-րդի մասով պայմանագրի կնքման գործընթացները գտնվում են վերջնականացման փուլում: Հետևաբար, ռազմական ցուցահանդեսների հետագա կազմակերպումը 1220-11003 միջոցառման շրջանակներում, չի հանգեցնելու տեխնոլոգիական ցուցահանդեսների՝ 1043-11007 միջոցացման շրջանակներում կազմակերպման արդյունաքային ցուցանիշների փոփոխության: 

Ինչ վերաբերում է  ՀՀ ԲՏԱ նախարարի 14.02.2025թ. 310-Ա և 24.02.2025թ. 353-Ա հրամաններով ընդհանուր 73.5 մլն դրամի բաշխումը թվով 7 ցուցահանդեսների կանխավճարների տրամադրման համար, հարկ ենք համարում արձանագրել, որ նշյալ բոլոր 7 ցուցահանդեսների մասով չի նախատեսվել կանխավճարի տրամադրում, այլ քանի որ հրամանը հաստատվել է 2025 թվականի փետրվարին, դեռ հստակեցված չէր այն 3 ցուցահանդեսների ցանկը, որոնց մասով պետք է նախատեսվեր կանխավճարի տրամադրում: Այժմ այդ ցանկը հստակեցված է, և նախաձեռնվել է ՀՀ ԲՏԱ նախարարի հրամանի փոփոխություն, որով սահմանվում են այն 3 ցուցահանդեսները, որոնց մասով կա՛մ արդեն իսկ 2025 թվականին հատկացվել է կանխավճար, կա՛մ նախատեսվում է տրամադրել մինչ տարեվերջ: Իսկ այդ ցանկում ներառված չէ  EuroSatory 2026 ռազմական ցուցահանդեսը:

Խմբագրական բոլոր առաջարկներն ընդունվել են: 



